
Rezime/Abstract

U ovome radu istraživat će se konstrukcije vremena u savremenim bosanskohercegovačkim ženskim dramskim tekstovima.
Na odabranim strukturnim uzorcima savremenog ženskog dramskog teksta – Kisele kiše i druge drame Nermine
Kurspahić, Drame Jasne Šamić, Magijska doticanja Ljubice Ostojić i Braća Nure Bazdulj-Hubijar – pokazat će se koje su
konstrukcije vremena prisutne u savremenom ženskom dramskom tekstu, kakav se odnos uspostavlja između konstruiranih
kategorija vremena, koje politike reprezentacije i „režimi istine“ stoje iza njih, koji se učinci i angažmani žele postići
reprezentacijama/konstrukcijama, odnosno kakav je etički i mogući politički potencijal takvog dramskog sistema
zastupništva. Rezultati dobiveni diskurzivnim pristupom konstrukcijama vremena u odabranom strukturnom uzorku
investirat će u određivanje bitnih odrednica poetičke i idejne identifikacije savremenog bosanskohercegovačkog ženskog
dramskog teksta. Također, posvećivanjem pažnje interpretaciji i analizi ženskih dramskih tekstova želi se dati (skroman)
doprinos afirmaciji ženskog dramskog stvaralaštva s obzirom na njegovo zanemareno mjesto u zvaničnim
bosanskohercegovačkim književno-kritičkim i teorijskim krugovima.

